Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 06 0 K 000022 01 K                                     

Novi Travnik, 06.06.2008. godine

Po obavljenom vijećanju i glasanju vijeće donosi a predsjednik vijeća javno objavljuje slijedeću:

U IME FEDERACIJE BOSNE I HERCEGOVINE

P R E S U D U

Optužena OLGICA PLIŠO, kći Željka, ostali podaci kao u spisu,

K R I V A    J E 

Što je:

             Dana 23.8.2000. godine, oko 19,40 sati, u mjestu Grahovik – općina Travnik, ispred kuće Željka Pliše, nakon porodične prepirke a potom i fizičkog obračuna između optužene Olgice Plišo, oštećene Dragice Budimir, te Mirjane Botton i Anabele Plišo, u trenutku kada joj je oštećena prilazila, sa stola uzela nož dužine oštrice 12 cm te oštećenoj zadala jedan udarac oštricom u predio lijeve slabine nanoseći joj tešku tjelesnu ozljedu u vidu rane ubodine sa otvorom u koži lijevog slabinskog predjela koja svojim kanalom se pruža prema trbušnoj duplji kroz meka tkiva zadorganskog predjela trbuha završavajući se u  zjapu trbuha malim otvorom u zidu trbušnice,

 Čime je počinila kazneno djelo „teška tjelesna ozljeda“ iz čl. 177. st. 1. ranije važećeg KZ F BiH.

Pa joj sud primjenom ranije navedene odredbe te uz primjenu odredbi čl. 40, čl. 41, čl. 50. i čl. 51. KZ F BiH   i z r i č e

UVJETNU OSUDU

Tako što joj utvrđuje kaznu zatvora u trajanju od šest /6/ mjeseci i istodobno određuje da se tako utvrđena kazna neće izvršiti ukoliko optužena u vremenu provjeravanja od dvije /2/ godine ne počini novo kazneno djelo.

Troškove kaznenog postupka sukladno odredbi čl. 91. st. 1. ranije važećeg ZKP-a snosi optužena a visina troškova će biti određena naknadno posebnim rješenjem predsjednika raspravnog vijeća.

Zapisničar                                                                               Predsjednik vijeća

Bosa Zlatunić                                                                                Slavko Marić

Nakon što je presuda objavljena temeljem odredbe čl. 348. st. 3. ranije važećeg ZKP-a vijeće donosi slijedeće:

R J E Š E N J E

Pritvor protiv optužene Olgice Plišo, kći Željka, se ukida sa danom donošenja rješenja pa se optužena na slobodu ima pustiti odmah.

O ukidanju pritvora će biti urađeno posebno rješenje.

Zapisničar                                                                                       Predsjednik vijeća
Bosa Zlatunić                                                                                     Slavko Marić

“Dnevni avaz”, 13.06.2008.godine

KANTONALNI SUD NOVI TRAVNIK

Olgici Plišo uvjetna kazna


Vijeće Kantonalnog suda Novi Travnik, kojim je predsjedavao sudija Slavko Marić, izreklo je Olgici Plišo uvjetnu kaznu zatvora od šest mjeseci za nanošenje teških tjelesnih povreda. Ova kazna neće biti izvršena ukoliko optužena u periodu od dvije godine ne počini novo krivično djelo.


Plišo je 23. avgusta 2000.godine u mjestu Grahovik, u travničkoj općini, nakon porodične prepirke i fizičkog obračuna u kojem su učestvovale još  Dragica Budimir, Mirjana Boton i Anabela Plišo, sa stola uzela nož te oštećenu Dragicu Budimir oštricom zbola u lijevu slabinu, nanijevši joj tešku tjelesnu ozljedu.


Vijeće je donijelo rješenje kojim je Olgici Plišo ukinut pritvor te je odmah puštena na slobodu, a suđenju je prethodio ekstradicioni postupak.

K.K.

